
შესავალი 
პროექტი „მწვანე შეთანხმებისთვის მზადყოფნის ხელშეწყობა აღმოსავლეთ პარტნიორობის 

ქვეყნებში“ (PROGRESS) მხარს უჭერს სომხეთს, აზერბაიჯანს, საქართველოს, მოლდოვასა და 

უკრაინას კლიმატზე ორიენტირებული, მედეგი და მწვანე ეკონომიკური განვითარების გზაზე. 

პროექტის მიზანია სოფლის მეურნეობისა და გარემოსდაცვითი პრაქტიკის შესაბამისობაში 

მოყვანა ევროპული მწვანე შეთანხმების პრინციპებთან. ინოვაციური ტექნოლოგიების, 

ინსტრუმენტებისა და მეთოდოლოგიების დანერგვით, PROGRESS აჩქარებს მდგრად 

განვითარებას, აძლიერებს კლიმატისადმი მედეგობას და ხელს უწყობს სათბურის აირების 

ემისიების გრძელვადიან შემცირებას გაუმჯობესებული ჩარჩო პირობების საფუძველზე. 

პროექტი ხელს უწყობს აღმოსავლეთ პარტნიორობის ქვეყნებში, მათ შორის საქართველოში, 

კლიმატის ცვლილებით გამოწვეული უარყოფითი ფაქტორების შერბილებაზე ორიენტირებული 

და მდგრადი მწვანე ეკონომიკის განვითარებას. აღნიშნული პროექტის მიზანია, გააუმჯობესოს 

პირობები შერჩეული აგრარული და მასთან დაკავშირებული პროდუქციის ღირებულებათა 

ჯაჭვების ტრანსფორმაციისთვის და ხელი შეუწყოს ინოვაციური ტექნოლოგიებისა და 

მეთოდების დანერგვას, კლიმატის ცვლილებებისადმი ადაპტაციას და სათბურის აირების (GHG) 

შემცირების გრძელვადიან პროცესს. ა(ა)იპ - საქართველოს ფერმერთა ასოციაცია (GFA) 

ახორციელებს საქართველოში ხილ-კენკროვანი და კაკლოვანი კულტურების სადემონსტრაციო 

პროექტების ხელშეწყობის პროგრამას (შემდგომ ტექსტში - „პროგრამა“), რომელიც 

მხარდაჭერილია პროექტის „აღმოსავლეთ პარტნიორობის ქვეყნებში მწვანე შეთანხმებისთვის 

მზაობის ხელშეწყობა (PROGRESS)“ მიერ. პროექტი (PROGRESS) ხორციელდება გერმანიის 

ფედერალური მთავრობის საერთაშორისო კლიმატის ინიციატივის (IKI) სახელით. 

ფედერალური მთავრობის ფარგლებში IKI მიეკუთვნება გარემოს დაცვის, კლიმატის ქმედების, 

ბუნების დაცვისა და ბირთვული უსაფრთხოების ფედერალურ სამინისტროში (BMUKN). 

პროექტი ასევე წარმოადგენს ფედერალური საგარეო საქმეთა სამინისტროს (AA) 

პასუხისმგებლობას. PROGRESS-ს ახორციელებს Deutsche Gesellschaft für Internationale 

Zusammenarbeit (GIZ) GmbH, როგორც წამყვანი ორგანიზაცია, პარტნიორობაში ევროპის ბიზნეს 

ასოციაციასთან (EBA) მოლდოვა, უკრაინის მეცნიერებათა ეროვნული აკადემიის ეკონომიკისა და 

პროგნოზირების ინსტიტუტთან (IEF), ეკონომიკური თანამშრომლობისა და განვითარების 

ორგანიზაციასთან (OECD) და კავკასიის რეგიონული გარემოსდაცვით ცენტრთან (REC Caucasus) 

ერთად.  საქართველოს ფერმერთა ასოციაცია (GFA) არის პროექტის ადგილობრივი პარტნიორი 

რომელიც ახორციელებს სადემონსტრაციო პროექტებს საქართველოში.  

 

1. ინფორმაცია 
ხილ-კენკროვანი და კაკლოვანი კულტურების სადემონსტრაციო პროექტების ხელშეწყობის 

პროგრამის შესახებ 

1.1. პროგრამის მიზნები 

საქართველოში სადემონსტრაციო პროექტების ხელშწყობის პროგრამის მიზანია მდგრადი და 

კლიმატგონივრული აგროპრაქტიკის დანერგვა, კლიმატის ცვლილებისადმი ადაპტაცია და 

ეკონომიკური პირობების გაუმჯობესების ხელშეწყობა. პროგრამით გათვალისწინებულია 

საქართველოში სულ მცირე ოთხი სადემონსტრაციო პროექტის განხორციელების ხელშეწყობა 

მათი თანადაფინანსების გზით. თანადაფინანსებისთვის შერჩეული სადემონსტრაციო 

პროექტები უნდა ფარავდნენ კაკლოვანი კულტურების პირველადი წარმოების (მოყვანის, 

მოსავლის აღების, პირველადი გადამუშავება/შენახვის) ერთ ან რამოდენიმე სტადიას, რათა 

უზრუნველყოფილი იქნეს მდგრადი სარგებელი გრძელვადიან პერიოდში. პროგრამის 

ფარგლებში წარმოდგენილი სადემონსტრაციო პროექტების ერთ-ერთი მთავარი უპირატესობა 

მათი ეკონომიკური ეფექტიანობა და განმეორებადობის სიმარტივე უნდა იყოს. ღირებულების 

ჯაჭვებზე ფოკუსირებული პროექტები უნდა იქცნენ მოდელებად, რომელთა გავრცელება და 

ადაპტირება შესაძლებელი იქნება სხვადასხვა კაკლოვან კულტურებთან მიმართებაში. 

ეკონომიკური სარგებლის პარალელურად, ისინი უნდა შეესაბამებოდნენ კლიმატის ცვლილების 

შედეგად გამოწვეული უარყოფითი ზემოქმედების შერბილებისა და ადაპტაციის მიზნებს, 

როგორიცაა მაგალითად ნახშირორჟანგის სეკვესტრირება და სათბური გაზების ემისიების 

შემცირება. გარდა ამისა, ისინი უნდა უზრუნველყოფდნენ გარემოსდაცვითი თვალსაზრისით 

მისაღებ და რესურს ეფექტიანი მიდგომების დანერგვას. 

1.2. გამოცხადებული კონკურსის პრიორიტეტული მიმართულებები 

კონკურსში მონაწილეობა ღიაა კაკლოვანი კულტურების ღირებულებათა ჯაჭვზე 

ორიენტირებული პროექტებისთვის. სადემონსტრაციო პროექტებისთვის პრიორიტეტული 

მიმართულებებია: 

FW1 — ჭკვიანი ირიგაცია, წყლის მართვა და ზუსტი ფერტიგაცია 

აღნიშნული მიმართულება ითვალისწინებს ფერმებში წყლის რესურსების ეფექტიანად 

გამოყენებისა და მცენარეთა კვების მართვის თანამედროვე ტექნოლოგიების დანერგვას. 

დაფინანსება შეიძლება მოიცავდეს არსებული სარწყავი სისტემების ავტომატიზაციას, ნიადაგის 

ტენიანობის სენსორებისა და წყლის ხარჯის საზომი მოწყობილობების შეძენა-მონტაჟს. ასევე 

მხარდაჭერილი იქნება ზუსტი ფერტიგაციის სისტემების მოწყობა. ასევე დაფინანსდება წყლის 

დაგროვების რეზერვუარები, თუ ამის საჭიროება მკაფიოდ იქნება დასაბუთებული 

განმცხადებლის მიერ. 

FW2 — განახლებადი ენერგია და ფერმის ენერგოეფექტურობა 

ამ მიმართულების ფარგლებში მხარდაჭერილი იქნება მზის ენერგიის გამოყენება ფერმის 

საწარმოო საჭიროებებისთვის. დაფინანსება შეიძლება მოიცავდეს მზის პანელებისა და 

შესაბამისი ელექტროსისტემის მოწყობას წყლის მიწოდებისა და სარწყავი სისტემების 

ფუნქციონირებისთვის, სამაცივრე მეურნეობის ენერგომომარაგებისთვის ან ფერმაში მიმდინარე 

სხვა საწარმოო პროცესებისთვის. დასაფინანსებელი მზის ელექტროსისტემის მაქსიმალური 

სიმძლავრე არ უნდა აღემატებოდეს 5 კვტ-ს. 

FW3 — კლიმატგონივრული მექანიზაცია, დრონები და მოსავლის აღების ტექნიკა 

მიმართულების მიზანია ისეთი მექანიზაციისა და ტექნოლოგიების დანერგვა, რომლებიც 

ზრდის შრომის პროდუქტიულობას, ამცირებს საწარმოო დანაკარგებს და აუმჯობესებს ფერმის 

კლიმატურ მდგრადობას. პროექტი მოიცავს მულჩერის ან მცენარეული ნარჩენების 

დასაქუცმაცებლის, მექანიკური სასხლავის, ნაკელის გამფანტველის, მცენარეთა დაცვის 

საშუალებების შემასხურებელი დრონებისა და სხვადასხვა სახის მოსავლის ასაღები ტექნიკის 

თანადაფინანსებას. ტრაქტორის შეძენა შეიძლება დაფინანსდეს იმ შემთხვევაში, თუ 

ბიზნესგეგმაში სათანადოდ იქნება დასაბუთებული მისი ტექნიკური აუცილებლობა, 

შესაბამისობა მეურნეობის მასშტაბთან და უშუალო კავშირი პროექტით გათვალისწინებულ 

საქმიანობასთან. 

FW4 — ნიადაგის ნაყოფიერება, ორგანული სასუქების წარმოება და ცირკულარული 

ბიორესურსები 

ამ მიმართულების ფარგლებში მხარდაჭერილი იქნება ნიადაგის ნაყოფიერების გაუმჯობესება და 

ფერმაში წარმოქმნილი ორგანული  ნარჩენების ხელახალი გამოყენება. დაფინანსება შეიძლება 

მოიცავდეს კომპოსტისა და სხვა ორგანული სასუქების წარმოების ორგანიზებას, აგრეთვე ამ 

პროცესისთვის საჭირო შესაბამისი დანადგარებისა და ტექნოლოგიური აღჭურვილობის შეძენას. 

FW5 — კლიმატურ რისკებთან ადაპტაცია და დაცული წარმოება 

აღნიშნული მიმართულება მოიცავს კაკლოვანი კულტურების ბაღების კლიმატური 

საფრთხეების მიმართ მდგრადობის გაძლიერებას. მხარდაჭერილი იქნება ქარსაფარი ზოლებისა 

და საჩრდილობელი ბადეების მოწყობა, აგრეთვე საგაზაფხულო წაყინვებისგან დამცავი 

სისტემების დანერგვა.  

FW6 — ციფრული მონიტორინგი და სერტიფიცირება 

ამ მიმართულების მიზანია ფერმის მართვაში მონაცემებზე დაფუძნებული გადაწყვეტილებების, 

მიკვლევადობისა და აღიარებული ხარისხის სტანდარტების დანერგვა. დაფინანსება შეიძლება 

მოიცავდეს აგრომეტეოროლოგიური სადგურების, ასევე მავნებლებისა და დაავადებების 

მონიტორინგისა და პროგნოზირების სისტემების შეძენა-მონტაჟს. მხარდაჭერილი იქნება 

პროდუქციისა და საწარმოო ოპერაციების მიკვლევადობის ციფრული პლატფორმების დანერგვა. 

გარდა ამისა, პროგრამა ითვალისწინებს ფერმერების მხარდაჭერას GeoGAP-ის, GlobalG.A.P.-ისა 

და ორგანული წარმოების სერტიფიცირების მოთხოვნების შესრულებისა და შესაბამისი 

სერტიფიკატის მიღების პროცესში. 

FW7 — მოსავლის აღების შემდგომი ტექნოლოგიები 

მიმართულება ითვალისწინებს მოსავლის აღების შემდეგ დანაკარგების შემცირებას, 

პროდუქციის ხარისხის შენარჩუნებასა და დამატებული ღირებულების შექმნას. დაფინანსება 

შეიძლება მოიცავდეს ცივი და მშრალი შენახვის საწყობების მოწყობას, დახარისხებისა და 

სორტირების ტექნოლოგიების დანერგვას. ასევე მხარდაჭერილი იქნება პროდუქციის ხარისხის 

მონიტორინგის მოწყობილობები და დაბალი ან საშუალო ღირებულების დამატებული 

გადამუშავებისთვის საჭირო ტექნოლოგიური აღჭურვილობა. 

1.3. სადემონსტრაციო პროექტების განხორციელების გეოგრაფიული არეალი 

სადემონსტრაციო პროექტები შეიძლება განხორციელდეს საქართველოს ყველა 

მუნიციპალიტეტში, გარდა თვითმმართველი ქალაქებისა. სადემონსტრაციო პროექტების 

ხანგრძლივობა არ უნდა აღემატებოდეს 15 თვეს. პროექტით გათვალისწინებული შედეგები 

მიღწეულ უნდა იქნეს 2028 წლის მარტამდე. 

1.4. შესარჩევი კონკურსის პირობები 

პროგრამის ფარგლებში სადემონსტრაციო პროექტის შერჩევა მოხდება კონკურსის მეშვეობით. 

კონკურსს ატარებს და შესაბამისად საკონკურსო კომისიას ქმნის პროგრამის 

განმახორციელებელი ორგანიზაცია - საქართველოს ფერმერთა ასოციაცია (GFA). საკონკურსო 

კომისია დაკომპლექტებულია პროგრამის განმახორციელებელი ორგანიზაციის წევრებისა და 

მოწვეული ექსპერტ- კონსულტანტებისაგან. ამასთანავე, საქართველოს ფერმერთა ასოციაცია 

(GFA) იტოვებს უფლებას, შეწყვიტოს კონკურსი იმ შემთხვევაში, თუ წარმოდგენილი 

განაცხადები ვერ დააკმაყოფილებენ შესარჩევი კონკურსის პირობებით დადგენილ მოთხოვნებს. 

დაფინანსების ოდენობა 

ერთი სადემონსტრაციო პროექტისთვის პროგრამის მიერ გასაცემი დაფინანსების მაქსიმალური 

ოდენობა შეადგენს 20,000 ევროს/EUR ეკვივალენტს ლარში. 

ბენეფიციარის თანამონაწილეობა სადემონსტრაციო პროექტის დაფინანსებაში 

ბენეფიციარის სავალდებულო თანამონაწილეობა უნდა შეადგენდეს პროექტის მთლიანი 

ბიუჯეტის არანაკლებ 20%-ს. თანამონაწილეობა შესაძლებელია წარმოდგენილი იყოს ფულადი 

ან/და არაფულადი (In-kind) ფორმით. განაცხადების შეფასებისას უპირატესობა მიენიჭება 

პროექტებს, რომლებშიც ბენეფიციარის სავალდებულო თანამონაწილეობა სრულად ან უფრო 

მაღალი წილით არის წარმოდგენილი ფულადი ფორმით. 

პროგრამის დაფინანსება შეიძლება შეადგენდეს პროექტის მთლიანი ბიუჯეტის მაქსიმუმ 80%-ს. 

შესაბამისად, თუ განმცხადებელი ითხოვს პროგრამის მაქსიმალურ დაფინანსებას — 20,000 

ევროს/EUR ეკვივალენტს ლარში — ბენეფიციარის სავალდებულო თანამონაწილეობა უნდა 

შეადგენდეს სულ მცირე 5,000 ევროს/EUR ეკვივალენტს ლარში, ხოლო პროექტის მთლიანი 

ბიუჯეტი იქნება არანაკლებ 25,000 ევროს/EUR ეკვივალენტი ლარში. 

ევროში მითითებული თანხები განაცხადის მომზადების თარიღისთვის გადაითვლილი უნდა 

იყოს ლარში საქართველოს ეროვნული ბანკის ოფიციალური გაცვლითი კურსის შესაბამისად. 

ბენეფიციარის ფულადი თანამონაწილეობა 

ფულადი თანამონაწილეობა უნდა დასტურდებოდეს შესაბამისი ფინანსური დოკუმენტაციით 

და მისი გამოყენების/გადახდის წესი განისაზღვრება პროგრამის განმახორციელებელ 

ორგანიზაციასა და ბენეფიციარს შორის გაფორმებული ხელშეკრულებით. 

ბენეფიციარის არაფულადი (In-kind) თანამონაწილეობა 

არაფულადი თანამონაწილეობა შეიძლება მოიცავდეს ბენეფიციარის საკუთრებაში ან კანონიერ 

სარგებლობაში არსებულ და უშუალოდ სადემონსტრაციო პროექტის განხორციელებისთვის 

გამოყენებულ მატერიალურ რესურსებს, ქონებას, ტექნიკას, აღჭურვილობას ან შრომით რესურსს. 

არაფულადი თანამონაწილეობის ღირებულება უნდა იყოს დასაბუთებული შესაბამისი 

დოკუმენტაციით ან რეალური საბაზრო ღირებულებით და ასახული პროექტის ბიუჯეტში. 

ფინანსური ანგარიშგება თანამონაწილეობის შესახებ 

ბენეფიციარი ვალდებული იქნება პროგრამის განმახორციელებელ ორგანიზაციას წარუდგინოს 

შესაბამისი ფინანსური/დამადასტურებელი დოკუმენტაცია როგორც ფულადი, ისე არაფულადი 

თანამონაწილეობის შესახებ, ხელშეკრულებით განსაზღვრული წესის შესაბამისად. 

1.5. საქონლისა და მომსახურების შესყიდვების განხორციელება 

სადემონსტრაციო პროექტის განსახორციელებლად საჭირო საქონლისა და/ან მომსახურების 

შესყიდვას უზრუნველყოფს უშუალოდ თანადაფინანსების გამცემი ორგანიზაცია - საქართველოს 

ფერმერთა ასოციაცია (GFA). ორგანიზაცია შეთანხმებული ვადების ფარგლებში შეისყიდის და 

გადასცემს სადემონსტრაციო პროექტით გათვალისწინებულ ძირითად 

საშუალებებს(დანადგარებს, ტექნიკას და/ან სხვა სახის მოწყობილობას) და მომსახურებას 

ბენეფიციარს (თანადაფინანსების მიმღებს), რის თაობაზეც შედგება შესაბამისი მიღება-ჩაბარების 

აქტი. 

2. კონკურსში მონაწილეობა 
 

კონკურსში მონაწილეობა და განაცხადის წარმოდგენა შეუძლიათ ფიზიკურ ან იურიდიულ 

პირებს, რომლებსაც სურთ კლიმატზე ორიენტირებული, მდგრადი და მწვანე ეკონომიკის 

პრინციპების დანერგვა. 

 

პროგრამის პრიორიტეტების გათვალისწინება 

პროგრამის ფარგლებში თანადაფინანსების გზით დაფინანსდება ის სადემონსტრაციო 

პროექტები, რომლებიც აკმაყოფილებენ პროგრამის პრიორიტეტული მიმართულებებით 

განსაზღვრულ ამოცანებს (იხ. პუნქტი 1.2 - პროგრამის პრიორიტეტული მიმართულებები). 

კონკურსში მონაწილეობის მიღება შეუძლიათ: 

• საქართველოს მოქალაქე სრულწლოვან ფიზიკურ პირებს. 

• „მეწარმეთა შესახებ“ საქართველოს კანონის შესაბამისად რეგისტრირებულ იურიდიულ 

პირებს (ინდივიდუალურ მეწარმეებისა და სასოფლო- სამეურნეო კოოპერატივების 

სტატუსის მქონე ორგანიზაციების ჩათვლით), გარდა სახელმწიფოსა და მუნიციპალიტეტის, 

აგრეთვე სს „საქართველოს განვითარების ფონდის“ მიერ პირდაპირი ან არაპირდაპირი 

წილობრივი მონაწილეობით შექმნილი იურიდიული პირებისა.  

იურიდიული პირები უნდა ახორციელებდენენ სასოფლო-სამეურნეო საქმიანობას; 

მიეკუთვნებოდნენ მცირე ან/და საშუალო საწარმოთა (SME) კატეგორიას. (შენიშვნა: მცირე და 

საშუალო საწარმოების განმარტება ეფუძნება საწარმოთა ბრუნვის მოცულობას და 

დასაქმებულთა რაოდენობას და გამოიყენება ბიზნესის შესახებ ოფიციალური სტატისტიკის 

მომზადების მიზნით. საშუალოა საწარმო, რომელშიც წლიურად დასაქმებულთა რაოდენობა 

მერყეობს 20-დან 100 დასაქმებულამდე და რომლის წლიური ბრუნვა არ აღემატება 1,5 მლნ. 

ლარს. მცირეა საწარმო, რომელშიც წლიურად დასაქმებულთა რაოდენობა არ აღემატება 20-

მდე დასაქმებულს და რომლის წლიური ბრუნვა არ აღემატება 500 ათას ლარს.) 

 

• არასამთავრობო და არაკომერციული ორგანიზაციებს, მათ შორის დარგობრივ 

ასოციაციებს -მდგრადი სოფლის მეურნეობის, კლიმატის ადაპტაციისა და 

გარემოსდაცვითი ინიციატივების განხორციელების გამოცდილებით;  

 

ფიზიკურ და იურიდიულ პირებს მოეთხოვებათ: 

 

• მინიმუმ სამწლიანი საქმიანობის გამოცდილება კაკლოვანი კულტურების პირველადი 

წარმოების (მოსავლის მოყვანა და აღება, პირველადი გადამუშავება/შენახვა და პირველადი 

მიწოდება) სფეროში. 

• განმცხადებლებლებს საკუთრებაში და/ან სარგებლობაში უნდა გააჩნდეთ რეგისტრირებული 

სასოფლო-სამეურნეო დანიშნულების მიწის ერთი ან ერთმანეთთან დაკავშირებული 

რამოდენიმე ნაკვეთი: 

• სულ მცირე 1 ჰა-ზე გაშენებული კაკლოვანი კულტურით 

• სასოფლო-სამეურნეო დანიშნულების მიწის ნაკვეთი/ნაკვეთები, სადაც განხორციელდება 

სადემონსტრაციო პროექტი, უნდა იყოს სსიპ - საჯარო რეესტრის ეროვნულ სააგენტოში 

განმცხადებლის საკუთრებად რეგისტრირებული ან/და მიღებული ჰქონდეს იჯარით. იჯარის 

დარჩენილი პერიოდი უნდა შეადგენდეს კონკურსში განაცხადის შემოტანის მომენტისთვის 

არანაკლებ 5 წელს და იჯარის ხელშეკრულება უნდა იყოს რეგისტრირებული სსიპ − საჯარო 

რეესტრის ეროვნულ სააგენტოში. 

• მიწის ნაკვეთს/ნაკვეთებს არ უნდა ედოს ყადაღა ან/და იპოთეკა (დასაშვებია მხოლოდ 

საქართველოში რეგისტრირებული კომერციული ბანკების იპოთეკა). 

• მიწის ნაკვეთი/ნაკვეთები უნდა იყოს მარტივად ხელმისაწვდომი მყარსაფარიანი ან გრუნტის 

გზების ქსელის მეშვეობით და აღჭურვილი ძირითადი ინფრასტრუქტურით (წყალი, 

ელექტროენერგია). 

3. კონკურსის ფარგლებში წარსადგენი სავალდებულო დოკუმენტაცია 
საკონკურსო განაცხადი უნდა მოიცავდეს შემდეგ დოკუმენტაციას: 

• განაცხადი - სრულად შევსებული და ხელმოწერილი; 

• დანართი 1 (პროექტის ბიუჯეტი) - სრულად შევსებული; 

• თუ განმცხადებელი ფიზიკური პირია - პირადობის მოწმობის ასლი;  

• თუ განმცხადებელი იურიდიული პირია: - განახლებულ ამონაწერი სამეწარმეო რეესტრიდან 

(ამონაწერის განახლების ვადა არ უნდა აღემატებოდეს 21 კალენდარულ დღეს განაცხადის 

წარმოდგენის მომენტისთვის); 

• მიწის ნაკვეთზე/ნაკვეთებზე არსებული უძრავი ქონების საკუთრების/სარგებლობის 

უფლების დამადასტურებელი დოკუმენტის ასლი; 

• ყველა შემოთავაზებულ შესყიდვასთან დაკავშირებით წარმოდგენილი უნდა იქნეს წინასწარი 

ინვოისი ან/და მომწოდებლის ვებ- გვერდის ბმული, სადაც ფასი და შესასყიდი ძირითადი 

საშუალების სპეფციფიკაცია იქნება მითითებული; 

• ცნობა საგადასახადო დავალიანების არარსებობის შესახებ.  

4. კონკურსის ეტაპები 
კონკურსის გაიმართება 5 ეტაპად: 

• ეტაპი I: განაცხადების მიღება და გადარჩევა 

• ეტაპი II: განაცხადების პირველადი შეფასება საკონკურსო კომისიის მიერ 

• ეტაპი III : გასაუბრება და მონიტორინგი 

• ეტაპი IV : თანადაფინანსებისთვის შერჩეული სადემონსტრაციო პროექტების გამოვლენა 

• ეტაპი V: გარემოსდაცვითი და კლიმატის ცვლილების რისკების შეფასება  

4.1. ეტაპი I: განაცხადების მიღება და გადარჩევა  

პირველ ეტაპზე მოხდება განაცხადების მიღება და მათი გადარჩევა გამოცხადებული 

მოთხოვნების შესაბამისად. აღნიშნულ ეტაპზე ფასდება შემოტანილი დოკუმენტების  

შესაბამისობა საკონკურსო პირობებით განსაზღვრულ მოთხოვნებთან მიმართებით. არასრულად 

წარმოდგენილი დოკუმენტაცია არის განმცხადებლის დისკვალიფიკაციის საფუძველი. 

საქართველოს ფერმერთა ასოციაციის მხრიდან, (GFA) შემდეგ ეტაპზე გადასვლის თაობაზე 

განმცხადებლებს ეცნობებათ განაცხადში მათ მიერ მითითებული ელექტრონული ფოსტის 

მეშვეობით. უარის შემთხვევაშიც, აპლიკანტებს ეცნობებათ პასუხი ელექტრონული ფოსტის 

საშუალებით.  

4.2. ეტაპი II: განაცხადების პირველადი შეფასება საკონკურსო კომისიის მიერ 

საკონკურსო კომისია მოახდენს განაცხადების პირველად შეფასებას საკონკურსო 

კრიტერიუმების მიხედვით (იხ. დანართი 2), განიხილავს და შეარჩევს მაღალქულიან 

განაცხადებს. მე-3 ეტაპზე გადასვლის თაობაზე განმცხადებლებს ეცნობებათ განაცხადში მათ 

მიერ მითითებული ელექტრონული ფოსტის მისამართის მეშვეობით.  

4.3. ეტაპი III: : გასაუბრება და მონიტორინგი 

 მესამე ეტაპი მოიცავს მონიტორინგსა და გასაუბრებას. ადგილზე ინსპექტირება ძირითადად 

მოიცავს არსებული აქტივების, აქტივობების და ბინზესის განხორციელების ადგილის 

შემოწმებასა განაცხადის ფორმაში მითითებული ინფორმაციის შესაბამისობის დადგენას, ასევე 

ფოტომასალის შეგროვებას.  

თანადაფინანსებისთვის შერჩეული სადემონსტრაციო პროექტების გამოვლენა მე-3 ეტაპზე 

განსახილველად შერჩეული სადემონსტრაციო პროექტების (განაცხადების) წარმდგენი პირები 

მიწვეული იქნებიან საქართველოს ფერმერთა ასოციაციის (GFA) შეხვედრაზე, სადაც შერჩეული 



10 

სადემონსტრაციო პროექტების (განაცხადების) წარმდგენი პირები გამართავენ პრეზენტაციას 

მათი სადემონსტრაციო პროექტების თაობაზე.  

 

4.4 ეტაპი IV: თანადაფინანსებისთვის შერჩეული სადემონსტრაციო პროექტების გამოვლენა 

გასაუბრებისა და მონიტორინგის ვიზიტის საფუძველზე მოხდება შერჩეული სადემონსტრაციო 

პროექტების (განაცხადების) საბოლოო შეფასება და შესაბამისად, თანადაფინანსებისთვის 

შერჩეული სადემონსტრაციო პროექტების გამოვლენა და ხელშეკრულების გაფორმების ეტაპზე 

გადასვლა. ამასთან, საქართველოს ფერმერთა ასოციაცია (GFA) იტოვებს უფლებას მოითხოვოს 

დამატებითი დოკუმენტაცია, რომელიც ასოაციაციას  უნდა წარედგინოს ხელშეკრულების 

გაფორმებამდე. მაგალითად, შერჩეულმა პრეტედენტებმა ხელშეკრულების გაფორმებადე, 

მოთხოვნიდან 3 სამუშაო დღის ვადაში, უნდა წარმოადგინონ თანადაფინანსების სავარაუდო 

ღირებულებაზე ფასწარმოქმნის ადეკვატურობის დასაბუთება.  

4.5. ეტაპი V: გარემოსდაცვითი და კლიმატის ცვლილების რისკების შეფასება 

ხელშეკრულების გაფორმებამდე, ყველა საბოლოოდ შერჩეულმა სადემონსტრაციო პროექტმა 

(განაცხადმა) უნდა გაიაროს გარემოსდაცვითი და კლიმატის ცვლილების რისკების შეფასება 

პროექტ PROGRESS-ის ფარგლებში დადგენილი წესის შესაბამისად. აღნიშნული შეფასება 

განხორციელდება საქართველოს ფერმერთა სოციაციის (GFA) მიერ. შეფასება მიზნად ისახავს 

სადემონსტრაციო პროექტთან დაკავშირებული გარემოსდაცვითი და კლიმატის ცვლილების 

რისკების გამოვლენას და შესაბამისი მდგრადობის სტანდარტებთან შესაბამისობის 

უზრუნველყოფას. აღნიშნული შეფასების პროცესში, შერჩეულმა განმცხადებლებმა უნდა 

უზრუნველყონ წვდომა სადემონსტრაციო პროექტის ადგილებზე (ტერიტორიებზე) და ასევე, 

წარადგინონ კონკურსის წინა ეტაპზე საქართველოს ფერმერთა ასოციაციის (GFA) მიერ 

მოთხოვნილი დამატებითი დოკუმენტაცია. რისკების შეფასების შედეგად სადემონსტრაციო 

პროექტი დაექვემდებარება კლასიფიკაციას როგორც დაბალი, საშუალო ან მაღალი რისკის მქონე. 

მხოლოდ დაბალი ან საშუალო რისკის მქონე სადემონსტრაციო პროექტების განმცხადებლებთან 

გაფორმდება ხელშეკრულებები. მაღალი რისკის მქონე სადემონსტრაციო პროექტები ვერ 

გადავლენ განხორციელების ეტაპზე. საშუალო რისკის მქონე სადემონსტრაციო პროექტებისთვის 

მომზადდება გარემოსდაცვითი შერბილების და მონიტორინგის გეგმა (EMMP), სადაც გაწერილი 

იქნება რისკების შერბილების ღონისძიებები. გეგმის განხორციელების საკითხები 

დარეგულირდება ხელშეკრულებითა და მხარეების შეთანხმების საფუძველზე. 

კონკურსის აღნიშნული ეტაპის ბოლოს მოხდება შესაბამისი სადემონსტრაციო პროექტების 

თანადაფინანსების თაობაზე ხელშეკრულებების გაფორმება. 

 

 

 

 

 



11 

 

5. განაცხადის წარდგენა 
საკონკურსო განაცხადის წარმოდგენა 

განაცხადი წარმოდგენილი უნდა იყოს ელექტრონულად და მოიცავდეს მოთხოვნილ ყველა 

დოკუმენტს;  

განაცხადის შევსებული ფორმა და სხვა მოთხოვნილი დოკუმენტაცია უნდა გამოიგზავნოს 

ელექტრონულად ქვემოთ მოყვანილი ელექტრონული ფოსტის მისამართზე: grants@gfa.org.ge  

კონკურსი გამოცხადებულია 2026 წლის 15 ოქტომბერს. განაცხადის წარმოდგენის ბოლო ვადაა 

2026 წლის 15 ნოემბერი, 18:00 საათი.  

დაგვიანებით გამოგზავნილი ან/და არასრულყოფილად წარმოდგენილი განაცხადი შესაძლოა 

დაექვემდებაროს ავტომატურ დისკვალიფიკაციას; ელ. ფოსტით განაცხადის გამოგზავნისას 

საგნის ველში (subject) მიუთითეთ: განაცხადი - სადემონსტრაციო პროექტების კონკურსი 2026 - 

GFA - PROGRESS განაცხადის გამოგზავნიდან არაუგვიანეს 2 სამუშაო დღეში უნდა მიიღოთ 

შეტყობინება, რომ თქვენი ელექტრონული წერილი იქნა მიღებული. შეტყობინება 

დაადასტურებს მხოლოდ წერილის მიღების ფაქტს. 

mailto:grants@gfa.org.ge

